
Kuvendi i Komunës Klinë 

Komiteti për Politikë dhe Financa 

01Nr _________________/24 

Klinë, dt: _____________/24  

 

                   

                                                      PROCESVERBAL 

 

Nga mbledhja e nëntë e rregullt e Komitetit për Politikë dhe Financa, mbajtur, më 

06.09.2024, me fillim nga ora 09:00 në sallën e Kuvendit të Komunës.  

 

Mbledhjen e hapi Kryesuesi, z. Fadil Gashi, i cili përshëndeti të gjithë anëtarët e Komitetit, 

drejtorin e Financave, z. Enver Berisha, OSBE-në, policinë e Kosovës dhe gjithë të pranishmit. 

Komiteti për Politikë dhe Financa, përveç pikave të parapara në rendin e ditës, shqyrtoi dhe 

rekomandoi për shqyrtim dhe miratim në Kuvend këto pika: 

-Propozim-vendimin e DKA-së për ndarje të bursave për studentë për vitin akademik 

2023-2024 si dhe formimin e komisionit për ndarje të bursave; 

-Propozim-vendimin e DSHPE-së për ri-alokim të mjeteve në kuadër të kategorisë 

Shpenzimet Kapitale. 

 

 

Kryesuesi, prezantoi rendin e ditës:  

 

1. Arsyetimi i mungesave; 

 2. Shqyrtimi dhe miratimi i procesverbalit nga mbledhja  e mbajtur më datë 09.08.2024;  

3. Shqyrtimi i draft-buxhetit për vitin 2025 dhe projeksionet për vitet 2026-2027 

(ref.drejt.fin.); 

4. Shqyrtimi i propozim vendimit për shfuqizimin e vendimit 01Nr.06-20948\ 2024; 

5. Shqyrtimi i propozim vendimit për transfer të mjeteve brenda programit Arsim dhe 

Shkencë (ref.drejt.fin.);  

6. Shqyrtimi i propozim vendimit për ri-alokim të mjeteve brenda programit Shpenzimet 

Kapitale (ref.drejt.fin.); 

 7. Shqyrtimi i propozim vendimit për këmbim të pronës (ref. nga ekz.);  

8. Shqyrtimi i kërkesave të arritura për Komitetin për Politikë dhe Financa për muajt 

gusht-shtator 2024; 

9. Të ndryshme.  

 

 

 

Fadil Gashi, kryesues: Po besoj që ftesat me material i keni, të pranishëm jemi të gjithë 

anëtarët. A ka dikush për rend të ditës?  

 

 

Me 7 vota PËR u miratua rendi i ditës. 

 

 

Pika 1. Arsyetimi i mungesave. 

 

 

Fadil Gashi, kryesues: Jemi të gjithë të pranishëm.  

 

 

Pika 2. Shqyrtimi dhe miratimi i  procesverbalit nga mbledhja e mbajtur më datë 

09.08.2024. 

 

 

Fadil Gashi, kryesues: Kush është për miratim të këtij procesi? 

 

 

Me 7 vota PËR, u miratua procesverbali nga mbledhja e kaluar. 

 

 

3. Shqyrtimi i draft-buxhetit për vitin 2025 dhe projeksionet për vitet 2026-2027 

(ref.drejt.fin). 

 

 

Fadil Gashi, kryesues: Fjalën ja kalojmë drejtorit të Financave, z. Enver Berisha.  

 

Enver Berisha, drejtor i FEZH:  Përshëndetje për të gjithë! Kryesisht, subvencionet janë 

pagesat që bëhen me rastin e lindjeve, varrimeve, sëmundjeve dhe participimeve në bujqësi, po 

eventualisht edhe të ndonjë donatori që mund të na vijë nga jashtë dhe kërkohet participim në 

projekt, dmth nga ky fond ndahen 800,000.00 euro që është kryesisht në zyrë të kryetarit dhe 

pjesa më kryesore që normal qytetarët interesohen më së shumti, janë shfrytëzimet kapitale, që 

vlera e këtij buxheti është 4,406,621.00 euro. Dmth këta janë parametrat buxhetor edhe në bazë 

të këtyre parametrave buxhetor, në bazë të këtyre investimeve që kemi me i bërë, dmth kryesisht 

në shpenzimet kapitale janë shpërndarje që ju bëhet në të gjitha fshatrat e komunës sonë edhe 

është një gjithëpërfshirje e ndarjes së këtij buxheti. Po besoj që kemi hasur në mirëkuptim me 

pjesën më të madhe të debateve që i kemi mbajtur në terren, ku në njëfarë forme edhe është 

falënderuar ekzekutivi për investimet që janë bërë, që kanë dal propozime të reja dhe ne i kemi 

marr ato me dashamirësi dhe po besoj që pjesa më e madhe e tyre është në projektbuxhetin e vitit 

të ardhshëm, që me siguri ju i keni para vetes, dmth ata janë parametrat buxhetor. 

Ky është buxheti që e kemi planifikuar për vitin 2025; ndërsa për vitin 2026 është 16,876,465.00 

euro; ndërsa për vitin 2027 është 17,657,000.00 mijë euro. Dmth është një rritje e vazhdueshme e 

projektbuxhetit për këto tri vitet e ardhshme, sikur që rritet edhe pjesa nëpër kategoritë tjera duke 

përfshirë edhe shpenzimet kapitale, që është bërë për 400,536,000.00  për vitin 2026 dhe 

4,697,000.00 për vitin 2027. Unë këtë e pata, nëse ka nevojë përsëri  për sqarim, jemi këtu, 

faleminderit! 

 

 Fadil Gashi, kryesues: Faleminderit, drejtor! A ka dikush rreth asaj që u tha dhe rreth asaj që e 

kemi ne si material? Unë kam marr përgjegjësi me propozuar sot në komitet, i kemi pasur dy 

kërkesa nëse ju kujtohet;një vitin e kaluar, një këtë vit, për instalimin e ashensorit te objekti i 

“Raffes”. Unë nuk po hyj më shumë me arsyetuar, sepse jo veç për pjesën e personave të 

moshuar që është problem me i ngjit ato 117 shkallë që i ka, se unë kam banuar një vit aty, është 

problem edhe për nënat me fëmijë. Tash ai gabim  ka shpëtuar kur është ndërtuar, po tash edhe 

me ligj plotësohen nevojat ligjore që ai objekt duhet me pas ashensor, meqë i ka edhe hapësirat, 

prandaj është mirë me i ndihmuar ekzekutivit. Ne i ndihmojmë ekzekutivit nëse e planifikojmë 

këtu si projekt,  unë s’po them me i vënë shumë sepse ata kanë gatishmëri me i participuar. Nëse 

edhe ju pajtoheni, unë kisha propozuar që diku te numri 39 te projektet aty që i keni, se projektet 

këtu hyjnë në Drejtorinë e Shërbimeve Publike;  mirëmbajtja e rrugëve, zgjerimi, sipërfaqja, 

zgjerimi i rrjetit, ndriçimi  publik, ndoshta në këtë radhë me e futur sepse e ka një lehtësi, se ai 

objekt është dhënë me koncesion, 33% të atij objekti e ka komuna, prandaj po them nuk ka  

pengesë. 

Ne këtu për këtë ashensor i kishim thënë në bashkëfinancim me donatorë edhe ndoshta i bie mirë 

se edhe ata participojnë edhe bëhen bashkë, veç ja kishim vënë me bashkëfinancim. Komuna ka 

mjaft ekipe që mund të shkojë ta menaxhojë, pastaj teknikisht edhe me i nxjerr edhe 

parallogaritë. Unë këtë propozim e kisha. A ka dikush? Po, urdhëro, Tunë Deda 

   

Tunë Deda: Po, përshëndetje, kryesues, për ju, përshëndetje drejtor dhe gjithë të pranishmit 

këtu! Unë e përkrahi edhe propozimin tënd, se nuk besoj se është vlerë shumë e madhe, diku 

është përafërsisht me vlerë 20,000.00 euro vendosja e ashensorit. 

 Pajtohem që të caktohet dhe të vendoset edhe në kuvend, veç asaj po edhe objektet tjera që kanë 

nevojë, duhet me këqyr mundësinë. Kemi edhe shumë objekte tjera që se kanë ashensorin, është 

edhe kjo te sheshi “Nënë Tereza” te “Dollomiti” është objekti pesë kate pa ashensor, deri në 

katër lejohet. Me ju dal në ndihmë pak e nga pak, pajtohem shumë edhe me shpërndarjen që e 

keni bërë për investimet kapitale nëpër fshatra dhe qytet, kështu që, ne e përkrahim, faleminderit! 

 

Fadil Gashi, kryesues: Faleminderit, drejtor, dikush tjetër? Po, urdhëro, Azdren? 

 

Azdren Ramadani: Faleminderit, kryesues, përshëndetje për të gjithë! Edhe unë duke e parë 

buxhetin që është paraparë për vitin 2025-2026-2027, tash këtu te ndërtimi i infrastrukturës 

nëntokësore për këto fshatra, Qeskovë, Këpuz, Rastok e pash një shumë që është shumë tepër e 

vogël, dmth çka pritet me u ndërtuar prej 40,000.00 euro, kështu që, unë ju kisha lutur që të rritet 

pak, as me 100,000.00 nuk kryhen, se le më me 40,000.00. 

Po ashtu, edhe te zgjerimi i sipërfaqes së gjelbërimit kisha kërkuar që të hyjnë në projekt nga 

“Nënë Tereza” deri te Shtëpia e Shëndetit dhe nga “Faruk Elezi” të gjelbërohet edhe ajo pjesë që 

është në rrugën “ Hamit Krasniqi”, asnjë pjesë e qytetit mos të mbetet pa asnjë fije gjelbërimi. 

Edhe te ndërtimi i objekteve shkollore po e shoh te fushat sportive që janë të ndara në 

210,000.00. Unë kisha kërkuar që te shkolla “Motrat Qiriazi” dmth ajo është midis qytetit, janë 

600 nxënës dhe nuk ka palestër, as fushë sportive, e disa shkolla nëpër fshatra e kanë. Është mirë 

që janë rregulluar dhe janë ndërtuar, por kisha thënë që më se e nevojshme është edhe në qytet te 

“ Motrat Qiriazi”, faleminderit!   

 

Fadil Gashi, kryesues: Faleminderit, po, urdhëro, drejtor? 

 

Enver Berisha, drejtor i FEZH: Faleminderit, Azdren! Kjo pjesa e shumës që është e paraparë 

në ato fshatra dmth është veç sa me pas mundësinë që ne me i pas mjetet, me i siguruar në të 

ardhmen shpalljen e projekteve të caktuar, dmth me pas një kod edhe një shumë të caktuar. 

Ne e dimë që në Qeskovë i kemi kryer, s’kemi asgjë, po është mundësia edhe me e rritë buxhetin 

në kuadër të atyre projekteve të asaj shume që është paraparë, e dyta; për qytet ne planifikojmë 

me e bërë një investim vitin e ardhshëm me këtë hyrje, në rrugë, në trotuar dhe në gjelbërim, 

dmth krejt zona e qytetit vitin e ardhshëm është e paraparë me u investuar, edhe e treta; për 

“Motrat Qiriazi”, vitin kur është lëshuar shkolla fillore “Azem Bejta” në Grabanicë ka qenë edhe 

ministri aty edhe ja kemi dhënë një propozim për sallë të sportit për “Motrat Qiriazi” dhe 

Drejtoria e Arsimit ja kanë dërguar shkresën. Po presim përgjigje sipas premtimit gojor që e 

kemi pas atë ditë prej kryeministres e kemi dërguar kërkesën në ministri për ndërtimin e sallës në 

shkollën “Motrat Qiriazi”. 

 

Fadil Gashi, kryesues: Faleminderit, drejtor,  dikush tjetër? 

 

 

Komiteti për Politikë dhe Financa, pas shqyrtimit të draft-buxhetit për vitin 2025, me 7 

vota PËR, propozoi që në kuadër të projekteve kapitale me bashkëfinancim të parashihet 

me buxhet ndërtimi i liftit në objektin banesor “Raffi”. Gjithashtu, KPF rekomandoi që 

draft-buxheti të kalojë për shqyrtim dhe miratim në Kuvend. 

 

Pika 4. Shqyrtimi i propozim vendimit për shfuqizimin e vendimit 01Nr.06-20948\ 2024. 

 

 

Lidhur me këtë pikë të rendit të ditës, kryesuesi theksoi se kemi një kërkesë nga Drejtoria për 

Financa, për shfuqizimin e vendimit 01Nr.06-20948/2024. Pasi që i njëjti nuk mund të zbatohet, 

pasi që me anë të përmbaruesit janë marr mjetet e bartura me këtë vendim. 

 

Komiteti për Politikë dhe Financa, pas shqyrtimit të propozim-vendimit për shfuqizimin e 

vendimit 01Nr.06-20948/2024, me 7 vota PËR, rekomandoi që propozimi të kalojë për 

shqyrtim dhe miratim në Kuvend. 

 

 

Pika 5. Shqyrtimi i propozim vendimit për transfer të mjeteve brenda programit Arsim 

dhe Shkencë (ref.drejt.fin). 

 

 

Fadil Gashi, kryesues: Ju e keni këtë propozim për transfer të këtyre mjeteve, a keni nevojë për 

sqarim? Atëherë, kush është për? 

 

 

Komiteti për Politikë dhe Financa, pas shqyrtimit të propozim-vendimit për transfer të 

mjeteve në kuadër të kategorisë ekonomike Mallra dhe Shërbime, me 7 vota PËR, pa 

ndonjë vërejtje apo sugjerim, rekomandoi që propozim-vendimi të kalojë për shqyrtim dhe 

miratim në Kuvend. 

 

 

Pika 6. Shqyrtimi i propozim vendimit për ri-alokim të mjeteve brenda programit 

Shpenzimet Kapitale (ref.drejt.fin). 

 

 

Komiteti për Politikë dhe Financa, pas shqyrtimit të propozim vendimit për ri-alokim të 

mjeteve brenda programit Shpenzimet Kapitale, me 7 vota PËR,  pa ndonjë vërejtje apo 

sugjerim, rekomandoi që propozimi të kalojë për shqyrtim dhe miratim në Kuvend. 

 

Pika 7.Shqyrtimi i propozim vendimit për këmbim të pronës (ref. nga ekz). 

 

 

Komiteti për Politikë dhe Financa, pas shqyrtimit të propozim-vendimit për këmbimin e 

pronave të paluajtshme me qellim të realizimit të projekteve infrastrukturore, me 7 vota 

PËR, rekomandoi që propozim-vendimi të kalojë për shqyrtim dhe miratim në Kuvend. 

Pika 8. Propozim-vendimi i DSHPE-së për ri-alokim të mjeteve në kuadër të kategorisë 

Shpenzimet Kapitale. 

 

 

Komiteti për Politikë dhe Financa, pas shqyrtimit të propozim vendimit për ri-alokim të 

mjeteve brenda programit Shpenzimet Kapitale, me 7 vota PËR,  pa ndonjë vërejtje apo 

sugjerim, rekomandoi që propozimi të kalojë për shqyrtim dhe miratim në Kuvend. 

 

Pika 9. Shqyrtimi i propozim vendimit të DKA-së për ndarje të bursave për studentë për 

vitin akademik 2023-2024 dhe formimin e komisionit për ndarje të bursave. 

 

 

Kryesuesi i KPF-së theksoi se propozim-vendimi i DKA-së i cili ka arritur përmes zyrës së 

kryetarit ka për qellim marrjen e vendimit në Kuvend, ashtu siç parashihet me rregulloren 

komunale për ndarje të bursave. Po ashtu, kërkohet themelimi i komisionit për ndarje të bursave 

për studentë ku parashihen të ndahen 80 bursa për vitin akademik 2023-2024. 

 

Komiteti për Politikë dhe Financa, pas shqyrtimit të propozim-vendimit për ndarje të 

bursave për studentë për vitin akademik 2023-2024 dhe formimin e komisionit për ndarje 

të bursave, me 7 vota PËR, rekomandoi që propozimi të kalojë për shqyrtim dhe miratim 

në Kuvend. 

 

Pika 10. Shqyrtimi i kërkesave të arritura për Komitetin për Politikë dhe Financa për 

muajt gusht-shtator 2024. 

 

 

Kërkesa 1. 

Kërkesë e parashtruar nga znj. Nazife Gucati e cila thekson se jeton në gjendje të rënd financiare, 

është viktimë e dhunës së familje dhe se nuk ka strehim të përhershëm por jeton me qira. Andaj 

kërkon subvencionim të qirasë për vitin 2024 në shumë nga 2000 deri në 2500 euro për 

mbulimin e qirasë vjetore. 

Fadil Gashi, kryesues: Urdhëro, Tunë Deda?  

 

Tunë Deda: Unë e di që më shumë se një vit jemi duke i ndihmuar, se këso raste sikur ka kjo, ka 

plot komuna edhe kësaj ishte dashur të ju gjendet mënyra me ju bërë një strehim kolektiv, qysh e 

kanë këto tjerat që janë njerëz me nevoja, e jo ne me bërë ndarje për çdo vit, se nuk është vetëm 

ky rast. Le të merren të afërmit e saj, le të merret qendra sociale me të, e jo ne si kuvend, ky 

është propozimi im personal.  

Komiteti për Politikë dhe Financa, pas shqyrtimi të kërkesës se parashtruar nga znj. Nazife 

Gucati për subvencionim të qirasë vjetore për vitin 2024, me 7 vota PËR, rekomandoi që 

kërkesa të kalojë për shqyrtim në Kuvend. 

 

 

Kërkesa 2. 

Kërkesë e parashtruar nga Rrustem Berisha i cili thekson se jeton në një gjendje të rënd 

ekonomike, i pa punë, me një familje 5 anëtarësh dhe pa pronë të trashëguar. Kohë më parë, 

vajza është diagnostikuar me Tumor në stomak dhe si rezultat i kësaj është dashur t’i nënshtrohet 

operimit i cili ka kushtuar gjithsej 11,900.00 euro, shumë e cila është huazuar nga familjarët. Po 

ashtu, sëmundja kërkon trajtim dhe vizita të herëpashershme. Andaj kërkon nga Institucionet në 

Komunën e Klinës që t’i dalin në ndihmë me rastin e kthimit të huazimit të mjeteve financiare 

lidhur me rastin e lartpërmendur.   

 

 

Komiteti për Politikë dhe Financa, pas shqyrtimit të kërkesës së parashtruar nga Rrustem 

Berisha për mbështetje financiare, me 7 vota PËR, rekomandoi që kërkesa të dërgohet për 

shqyrtim në zyrën e kryetarit. 

  

 

11. Të ndryshme. 

 

 

Fadil Gashi, kryesues: A ka dikush në të ndryshme? Urdhëro, Asdren 

  

Asdren Ramadani: Faleminderit, e kam një kërkesë nga qytetarët, që në rrugën “ Sinan Sadiku” 

dhe “Bedri Mustafa”  të merren me rindërtimin e tyre, se qysh në vitin e kaluar, dmth sot e asaj 

dite kanë mbetur gropat e hapura. 

 

 Fadil Gashi, kryesues: Në rregull, atëherë unë po ju falënderoj shumë për pjesëmarrje dhe 

angazhim! 

 

 

 

 

 

Procesmbajtësja,                                                                                              KRYESUESI, 

Monika Palushi                                                                                                 Fadil Gashi 














































